
Prodaja naredna četiri javna
preduzeća u Brčkom
Danas  je  Vlada  Brčko  Distrikta  objavila  tender  za
privatizaciju četiri javna preduzeća Brčko Distrikta i to:

UNIS – ZDP TESLA Brčko (proizvodnja akumulatora, olovnih
legura i opreme);
LASER Brčko (usluge transporta i drumskog prevoza);
INTERPLET Brčko (proizvodnja trikotaže i odjeće);
MAJEVICA Brčko (proizvodnja namještaja).

Ovo je treći grupni tender objavljen u postupku privatizacije
preduzeća u Distriktu. Objavljeni tender omogućava učešće svih
pravnih i fizičkih lica, i u skladu je sa kriterijima koje je
utvrdila Tenderska komisija Distrikta.

Po uzoru na uspješan koncept prethodnih tendera, kriteriji za
vrednovanje ponuda će se zasnivati na investicionim obavezama,
planu  zapošljavanja,  kupoprodajnoj  cijeni,  poslovnom  planu
preduzeća i finansijskoj pouzdanosti ponuda.

“Ova četiri preduzeća su bila važni privredni faktori prije
rata i mi imamo namjeru da učinimo sve što je u našoj moći da
ih dovedemo na nekadašnji nivo operativnosti. Ipak bih istakao
da nismo naivni. Svjesni smo promjena u svijetu u posljednjih
deset  do  petnaest  godina,  kao  i  da  bi  se  u  određenim
slučajevima, ova preduzeća morala značajno transformisati kako
bi  dostigla  nekadašnji  nivo  operativnosti”,  izjavio  je
supervizor za Brčko, ambasador Henry L. Clarke na konferenciji
za štampu održanoj povodom objavljivanja tendera. “Istakao bih
jednu zajedničku karakteristiku sva četiri preduzeća a to je
izuzetno atraktivna lokacija za industrijski plan i kvalitetni
objekti. Ono što tražimo od kupaca jeste da iskoriste svoje
poslovno znanje i kreativnost kako bi od ovih preduzeća ponovo
načinili profitabilna i moderna preduzeća.”

https://www.ohr.int/prodaja-naredna-cetiri-javna-preduzeca-u-brckom/
https://www.ohr.int/prodaja-naredna-cetiri-javna-preduzeca-u-brckom/


Obzirom da je ovo međunarodni tender, marketinškim planom će,
pored Bosne i Hercegovine, biti obuhvaćene i zemlje kao što su
Austrija,  Hrvatska,  Njemačka,  Mađarska,  Italija,  Slovenija,
Turska i Jugoslavija. 

Tender  se  zatvara  3.2.2003.  godine  u  16:00  sati.  Sve
informacije  u  vezi  sa  tenderom  i  kriterijima  u  vezi  sa
ponudama mogu se dobiti u  Uredu za privatizaciju Distrikta na
telefone:  ++387  (0)49  217  726;  216  130,  ili  na  internet
adresama: www.vladabd.net ili www.bhbusiness.com .

http://www.vladabd.net/
http://www.bhbusiness.com/

